
ՀԱՇՎԵՏՎՈՒԹՅՈՒՆ
‹‹Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին›› ՀՀ կառավարության 2023 թվականի հոկտեմբերի 5-ի N 1717-Լ որոշմամբ հաստատված Հավելված 2-ի միջոցառումների իրականացման ընթացքի վերաբերյալ 

	N
	Միջոցառման/
գործողության
անվանում
	Ակնկալվող արդյունք
	Կատարման վերջնաժամկետ
	Կատարման ընթացք


	1․
	Միջոցառում 1.1.1. 
«Աղետների ռիսկի կառավարման և բնակչության պաշտպանության մասին» ՀՀ օրենքի նախագծի մշակում և ներկայացում ՀՀ Ազգային ժողով 
	Ազգային մակարդակում ԱՌԿ և բնակչության պաշտպանության հաստատված իրավական ակտի առկայություն, որի արդյունքում ԱՌԿ և բնակչության պաշտպանության կազմակերպման և իրականացման գործընթացներում հստակեցվում և ընդլայնվում են պետական կառավարման համակարգի մարմինների, ՏԻՄ և տարածքային կառավարման մարմինների իրավասությունների շրջանակը, ապահովվում է ԱՌԿ ապակենտրոնացման գործընթացը: Միաժամանակ, կարգավորվում է արտակարգ իրավիճակներում ԱՌՆ, արագ արձագանքման և վաղ վերականգնման, հետաղետային վերականգնման գործընթացներից բխող միջոցառումների պատշաճ ապահովման գործընթացը

	2024 թվականի
օգոստոսի 3-րդ
տասնօրյակ
	«Աղետների ռիսկի կառավարման և բնակչության պաշտպանության մասին» ՀՀ օրենքն ընդունվել է  ՀՀ Ազգային ժողովի կողմից 2025 թվականի ապրիլի 18-ին: 

	
	[bookmark: _Hlk190911916]Միջոցառում 1.1.2. 
«Ազգային մակարդակում աղետների ռիսկի գնահատման և ինդեքսավորման ուղեցույցը հաստատելու մասին» ՀՀ կառավարության որոշման նախագծի մշակում և ներկայացում 
	Ազգային մակարդակում աղետների ռիսկի գնահատման և ինդեքսավորման հաստատված գործիքակազմի առկայություն
	2025թ․ փետրվարի 1-ին տասնօրյակ
	«Ազգային մակարդակում աղետների ռիսկի գնահատման և ինդեքսավորման ուղեցույցը հաստատելու մասին» ՀՀ կառավարության որոշման նախագիծը գտնվում է լրամշակման փուլում։ ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 44) գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։  



	
	[bookmark: _Hlk190911940]Միջոցառում 1.2.1. Համայնքի ԱՌԿ պլանի օրինակելի ձևում և մշակման ուղեցույցում կենսաբանական վտանգներով պայմանավորված արտակարգ իրավիճակներից (ախտածին միկրոօրգանիզմներ, թույներ (տոքսիններ)) պաշտպանվածության բաղադրիչների ներառում 

	ՀՀ համայնքների 30%-ի մոտ ԱՌԿ հաստատված և կիրառվող գործուն պլանների առկայություն, որոնք ներառում են կենսաբանական վտանգներով պայմանավորված արտակարգ իրավիճակներից պաշտպանվածության բաղադրիչ
	2025 թվականի հունվարի 3-րդ տասնօրյակ 
	Համայնքի ԱՌԿ պլանի օրինակելի ձևում և մշակման ուղեցույցում ներառվել են կենսաբանական վտանգներով պայմանավորված արտակարգ իրավիճակներից (ախտածին միկրոօրգանիզմներ, թույներ (տոքսիններ)) պաշտպանվածության բաղադրիչները: 

	
	[bookmark: _Hlk190911972]Միջոցառում 1.2.2. «Համայնքի աղետների ռիսկի կառավարման պլանի օրինակելի ձևում և մշակման ուղեցույց»-ում արտակարգ իրավիճակներում վերարտադրողական առողջությանն առնչվող հիմնախնդիրների ներառում 

	ՀՀ համայնքների 30%-ի մոտ ԱՌԿ հաստատված և կիրառվող գործուն պլանների առկայություն, որոնք ներառում են կենսաբանական վտանգներով պայմանավորված արտակարգ իրավիճակներից պաշտպանվածության բաղադրիչ 
	2025 թվականի հունվարի 3-րդ տասնօրյակ 
	«Համայնքի աղետների ռիսկի կառավարման պլանի օրինակելի ձևում և մշակման ուղեցույց»-ում ներառվել են արտակարգ իրավիճակներում վերարտադրողական առողջությանն առնչվող հիմնախնդիրները։ 



	
	[bookmark: _Hlk160532816][bookmark: _Hlk190911456]Միջոցառում 1.3.1. 
«Հետաղետային կարիքների գնահատման և վերականգնման հայեցակարգը հաստատելու մասին» ՀՀ կառավարության որոշման նախագծի ընդունում
	«Հետաղետային կարիքների գնահատման և վերականգնման հաստատված հայեցակարգ
	2025 թվականի մարտի 2-րդ տասնօրյակ
	«Հետաղետային կարիքների գնահատման և վերականգնման հայեցակարգը հաստատելու մասին» ՀՀ կառավարության որոշման նախագիծը գտնվում է լրամշակման փուլում։ 
 ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 47) գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։ 


	
	[bookmark: _Hlk190912021]Միջոցառում 1.3.2.  «Հետաղետային կարիքների գնահատման ուղեցույցը հաստատելու մասին» ՀՀ կառավարության որոշման նախագծի ընդունում 
	Հետաղետային կարիքների գնահատման տեղայնացված ուղեցույցի առկայություն 

	2025 թվականի մարտի 2-րդ տասնօրյակ 
	Նախագիծը ներկայումս լրամշակվում է և ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 50) գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։ 


	
	[bookmark: _Hlk190912079]Միջոցառում 1.4.1. 
Քաղաքաշինության ոլորտում ուսումնասիրությունների իրականացում, առաջարկությունների փաթեթի մշակում և ներկայացում Քաղաքաշինության կոմիտե՝ (ԱՌԿ բաղադրիչները ներառելով շենքերի, շինությունների և ենթակառուցվածքների նախագծման, կառուցման, շահագործման և սպասարկման գործընթացներում` ըստ որակական չափանիշների և կիրառական նշանակության (հատուկ ուշադրություն դարձնելով խոցելի խմբերին))՝ անհրաժեշտության դեպքում՝ քաղաքաշինության ոլորտի նորմատիվ իրավական ակտերում համապատասխան փոփոխություններ կատարելով 

	Քաղաքաշինության ոլորտի նորմատիվ իրավական ակտերում ԱՌԿ պահանջների առկայություն (ԱՌԿ բաղադրիչը կազմված է երկու տարրերից՝
1. իրականացվող նախագծերում և շինարարական գործընթացում հաշվի առնել առկա վտանգավոր երևույթների հնարավոր ազդեցությունը և 2. դիտարկել այդ նախագծերի և շինարարական գործընթացի հնարավոր ազդեցությունը և ռիսկերը շրջակա միջավայրի, ենթակառուցվածքների և կառույցների վրա) 
	2026 թվականի մարտի 3-րդ տասնօրյակ
	ԱՌԿ բաղադրիչները ներառվել են «Ինժեներական հետազոտություններ շինարարությունում․ հիմնական դրույթներ», «Շենքերի և շինությունների մատչելիություն․ նախագծման նորմեր» և «Շինարարական կոնստրուկցիաների և հիմնատակերի հուսալիություն» ՀՀ շինարարական նորմերի նախագծային փաստաթղթերում: 


	
	[bookmark: _Hlk190912111]Միջոցառում 1.4.2.  Բնակչության պաշտպանության նպատակով ապաստարանների և պարզագույն թաքստոցների առկա նորմերի ուսումնասիրում և առաջարկությունների փաթեթի մշակում՝ հաշվի առնելով պաշտպանական կառույցների նպատակային օգտագործման կարիքները և ներառելով ԱՌԿ պահանջները նախագծման, կառուցման, շահագործման և սպասարկման գործընթաց- ներում` ըստ որակական չափանիշների և կիրառական նշանակության (հատուկ ուշադրություն դարձնելով խոցելի խմբերին) 

	Քաղաքաշինության ոլորտի նորմատիվ իրավական ակտերում ԱՌԿ պահանջների առկայություն 
	2024 թվականի սեպտեմբեր 
	Բնակչության պաշտպանության նպատակով ապաստարանների և պարզագույն թաքստոցների առկա նորմերն ուսումնասիրվել են և պաշտպանական կառույցների նպատակային օգտագործման կարիքների հաշվառմամբ՝ ԱՌԿ պահանջները ներառվել են առաջարկությունների փաթեթում։
Համապատասխան փոփոխություններ են կատարվել նաև Քաղաքացիական պաշտպանության ինժեներատեխնիկական միջոցառումներ ՀՀ շինարարական նորմերում (գաղտնի)՝ առկա բազմաբնակարան բնակելի շենքերի նկուղներին (պարզագույն թաքստոցներին) ներկայացվող պահանջները վերանայվել են: 


	
	[bookmark: _Hlk190911481]Միջոցառում 1.5.1.  
«Տեղական մակարդակում ռիսկի կառավարման (այսուհետ՝ ՏՄՌԿ) կիրառական ուղեցույցը հաստատելու մասին» ՀՀ կառավարության որոշման նախագծի ընդունում 
	Կլիմայի փոփոխության հարմարվողականության և կենսաբանական վտանգներին դիմակայելու համապատասխան գործիքակազմով լրամշակված
«Տեղական մակարդակում ռիսկի կառավարման» կիրառական ուղեցույցի առկայություն
	2024 թվականի օգոստոսի 3-րդ տասնօրյակ
	«Տեղական մակարդակում ռիսկի կառավարման կիրառական ուղեցույցը հաստատելու մասին» ՀՀ կառավարության որոշման նախագիծը մշակվել է, սակայն «Աղետների ռիսկի կառավարման և բնակչության պաշտպանության մասին» ՀՀ օրենքի ընդունմամբ պայմանավորված՝ լրամշակվում է և առաջիկայում կներկայացվի Վարչապետի աշխատակազմի դիտարկմանը։
ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 45)  գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։ 


	
	Միջոցառում 1.5.2.  
Համայնքների գնահատում լրամշակված ՏՄՌԿ ուղեցույցի կիրառմամբ

	ՀՀ առնվազն 384 բնակավայրերի գնահատում ՏՄՌԿ գործիքակազմով և առաջարկությունների ներառում զարգացման ծրագրերում 

	2024 թվականի օգոստոսի 3-րդ տասնօրյակ 
	2023-2024 թվականների ընթացքում ՆԳՆ-ն, ՏԿԵՆ-ը,  ՄԱԶԾ-ն, ՅՈՒՆԻՍԵՖ-ը և «Աղետների ռիսկի նվազեցման ազգային պլատֆորմ» հիմնադրամը համատեղ իրականացրել են հետևյալ 19 խոշորացված համայնքների (Մասիս, Ապարան, Տաթև, Սիսիան, Եղեգնաձոր, Ջերմուկ, Արենի, Ճամբարակ, Ամասիա, Ախուրյան, Արթիկ, Դիլիջան, Բերդ, Նոյեմբերյան, Ֆիոլետովո, Լերմոնտովո, Վանաձոր, Ալավերդի և Թումանյան), ընդհանուր՝ 382 բնակավայրի պիլոտային գնահատում ՏՄՌԿ ուղեցույցի կիրառմամբ՝ ներառելով նաև կլիմայական ռիսկերը։ Աղետների ռիսկի բացահայտման և գնահատման գործընթացներից հետո լրամշակվել են համայքների ԱՌԿ պլաններում աղետների ռիսկի նվազեցմանն ուղղված միջոցառումները:


	
	[bookmark: _Hlk190912186]Միջոցառում 1.6.1․
ԱՌԿ պլանների վերանայում և ներդնում՝

ա) Վտանգների, խոցելիության, կարողությունների բացահայտման, աղետների ռիսկի նվազեցման և արտակարգ իրավիճակներին արձագանքման միջոցառումների պլանավորման ուղղությամբ մեթոդական հիմքերի ստեղծում,

բ) Ռեսուրսների և կենսական նշանակության պահուստների ձևավորման, հաշվառման, տեղաբաշխման, պահպանման, նպատակային օգտագործման մեխանիզմների վերանայում և արդիականացում
 
	ՀՀ համայնքների 30%-ի և դպրոցների 50%-ի մոտ ԱՌԿ հաստատված և կիրառվող գործուն պլանների առկայություն, որը ներառում է կենսաբանական վտանգներով պայմանավորված արտակարգ իրավիճակներից պաշտպանվածության բաղադրիչ 
	2025 թվականի փետրվարի
2-րդ տասնօրյակ 
	ԱՌԿ պլանները վերանայվել են, և «Տեղական մակարդակում աղետների ռիսկի կառավարման ուղեցույց»-ի հաստատումից հետո այն կհանդիսանա աղետների ռիսկի նվազեցման և արտակարգ իրավիճակներին արձագանքման ուղղությամբ միջոցառումների պլանավորման համար մեթոդական հիմք, ինչով ա) կետը կհամարվի կատարված։ Միջոցառման «բ» կետով առկա խնդիրները ներառվել են «Նյութական պահուստի նոր մոդելի» հայեցակարգի նախագծում։ 

	
	[bookmark: _Hlk190912214]Միջոցառում 1.6.2․ ԱՌԿ պլանների կիրարկման ուղղությամբ մշտադիտարկման իրականացում և համապատասխան փոփոխությունների իրականացում պլանների արդիականացման նպատակով 
	Յուրաքանչյուր տարի ԱՌԿ պլանների կիրարկման ուղղությամբ մշտադիտարկման իրականացում ընդհանուր առմամբ՝ համայնքներ՝ 30, ուսումնական հաստատություններ՝ 50, նախադպրոցական ուսումնական հաստատություններ՝ 50, հիվանդանոցներ՝ 20  
	2023-2026 թվականներ (շարունակական) 
	ԱՌԿ պլանների կիրարկման ուղղությամբ մշտադիտարկման աշխատանքները կիրականացվեն՝ համաձայն ՆԳՆ և շահագրգիռ գերատեսչությունների համատեղ հրամանով հաստատված ԱՌԿ պլանների օրինակելի ձևի՝ 2026թ․ ընթացքում։ ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 53)  գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։

	
	[bookmark: _Hlk190912245]Միջոցառում 1.7.1. Զբոսաշրջության ոլորտի ռազմավարություններում և ծրագրերում ԱՌԿ միջոցառումների ներառման և անվտանգ տուրիզմի ապահովման առաջարկությունների փաթեթի մշակում և ներկայացում Էկո- նոմիկայի նախարարություն՝ անհրա- ժեշտության դեպքում զբոսաշրջության ոլորտի նորմատիվ իրավական ակտերում համապատասխան փոփոխություններ կատարելով 

	ԱՌԿ միջոցառումների և անվտանգ տուրիզմի ապահովման չափորոշիչների և ուղեցույցների մշակված փաթեթի առկայություն, որը կնպաստի անվտանգ տուրիզմի ապահովման համակարգի ձևավորմանը՝ մասնավորապես պատմամշակութային և բնական հուշարձանների պահպանման ուղղությամբ  
	2024 թվականի հունիսի 3-րդ տասնօրյակ 
	Առաջարկությունների փաթեթը մշակվել և ներկայացվել է ՀՀ էկոնոմիկայի նախարարության զբոսաշրջության կոմիտե։


	
	Միջոցառում 1.8.1.
«Արդյունաբերական վթարների հետևանքով առաջացած բնապահպանական աղետների արագ գնահատման կարգը հաստատելու մասին» ՀՀ կառավարության որոշման նախագծի մշակում
	Արդյունաբերական վթարների հետևանքով առաջացած բնապահպանական աղետների արագ գնահատման հաստատված կարգի առկայություն   
	2026 թվականի հունվարի
3-րդ տասնօրյակ
	Լրամշակման փուլում է գտնվում «Արդյունաբերական վթարների հետևանքով առաջացած բնապահպանական աղետների արագ գնահատման կարգը հաստատելու մասին» ՀՀ կառավարության որոշման նախագիծը։ ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 41) գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։

	
	Միջոցառում 1.9.1. 
«Սողանքային ռիսկի կառավարման պլանը հաստատելու մասին» ՀՀ կառավարության որոշման նախագծի մշակում
	ՀՀ կառավարության կողմից հաստատված «Սողանքային ռիսկի կառավարման պլանի» առկայություն 
	Աղետների ռիսկի կառավարման և բնակչության պաշտպանությ ան մասին» ՀՀ օրենքի ընդունումից հետո մեկ տարվա ընթացքում

	Լրամշակման փուլում է գտնվում «Սողանքային ռիսկի կառավարման պլանը հաստատելու մասին» ՀՀ կառավարության որոշման նախագիծը։ ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 43) գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։ 

	
	[bookmark: _Hlk190912391]Միջոցառում 1.10․1․ Կրթական հաստատությունների սեյսմիկ ռիսկի գնահատում 
 

	Տարեկան 12 կրթական հաստատությունների սեյսմիկ ռիսկի գնահատում 
	2025-2026
թվականներ (շարունակական)
	Կատարվել է 4 կրթական հաստատության սեյսմիկ խոցելիության գնահատում։ Աշխատանքները կրում են շարունակական բնույթ։ 

	2.
	[bookmark: _Hlk190911542]Միջոցառում 1.10․2․ Նախադպրոցական ուսումնական հաստատությունների, երեխաների, տարեցների ու հաշմանդամություն ունեցող անձանց խնամքի և պաշտպանության, առողջապահական հաստատությունների շենքերի սեյսմիկ խոցելիության գնահատում 

	Տարեկան 6 մանկապարտեզ, 2 տարեցների և հաշմանդամություն ունեցող անձանց խնամքի և պաշտպանության շենքերի, 4 առողջապահական հաստատությունների և ցերեկային խնամք ու դաստիարակություն իրականացնող կազմակերպությունների շենքերի սեյսմիկ խոցելիության գնահատում 
	2025-2026
թվականներ (շարունակական)
	Կատարվել է 2 նախադպրոցական ուսումնական հաստատության և 12 հասարակական և այլ նշանակության շինությունների սեյսմիկ խոցելիության գնահատում: Աշխատանքները կրում են շարունակական բնույթ։ 


	
	[bookmark: _Hlk190912422]Միջոցառում 1.10․3․ Սեյսմիկ խոցելիության գնահատման արդյունքներով խոցելիության նվազեցման միջոցառումների իրականացում 

	Գնահատված հաստատությունների սեյսմիկ խոցելիության նվազեցում առնվազն 20%-ով 
	2025-2026
թվականներ (շարունակական)
	Կատարվել է ՀՀ տարածքում փլուզման վտանգ ունեցող թվով 41 բազմաբնակարան շենքի հետազոտություն և տրվել են 41 շենքի տեխնիկական վիճակի և սեյսմիկ խոցելիության մակարդակի վերաբերյալ եզրակացություններ։ Աշխատանքները կրում են շարունակական բնույթ։
 

	
	[bookmark: _Hlk190911598]Միջոցառում 2.1.1. «ԱՌԿ ոլորտում տիեզերահեն տեղեկատվության օգտագործման նպատակով գործիքակազմի ձևավորմանն ուղղված հայեցակարգը հաստատելու մասին» ՀՀ կառավարության որոշման նախագծի ընդունում 
	ԱՌԿ ոլորտում տիեզերահեն տեղեկատվության օգտագործման նպատակով գործիքակազմի ձևավորման վերաբերյալ մշակված հայեցակարգի հաստատման Կառավարության որոշում 
	2024 թվականի հուլիսի
3-րդ տասնօրյակ
	«ԱՌԿ ոլորտում տիեզերահեն տեղեկատվության օգտագործման նպատակով գործիքակազմի ձևավորմանն ուղղված հայեցակարգը հաստատելու մասին» ՀՀ կառավարության որոշման նախագիծը ներկայացվել է շահագրգիռ գերատեսչությունների դիտարկմանը, որից հետո կներկայացվի Վարչապետի աշխատակազմ։
ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 27) միջոցառման կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։ 


	
	[bookmark: _Hlk190912520]Միջոցառում 2.2.1․  
Տավուշի, Գեղարքունիքի, Կոտայքի և Սյունիքի մարզերում հիդրոօդերևութաբանական ավտոմատացված կայանների տեղադրում 
	Տավուշի, Գեղարքունիքի, Կոտայքի և Սյունիքի մարզերում տեղադրված կամ վերազինված հիդրոօդերևութաբանական ավտոմատացված 15 կայանների առկայություն 
	2026 թվականի դեկտեմբերի
2-րդ տասնօրյակ


	2023թ․-ի դրությամբ ՀՀ 6 մարզերում և Երևանում գործել է թվով 25 ավտոմատացված օդերևութաբանական կայան (Տավուշի, Գեղարքունիքի, Կոտայքի և Սյունիքի մարզերում դրանք բացակայել են)։ 2024 թ․-ի ընթացքում նշված մարզերում գործարկվել է թվով 20 ավտոմատացված օդերևութաբանական կայան։ Ներկայումս հանրապետությունում գործում է ընդհանուր՝ 45 ավտոմատացված կայան։
  


	
	[bookmark: _Hlk190912602]Միջոցառում 2.3.1.
Սյունիքի, Տավուշի և Գեղարքունիքի մարզերում սելավատարերի անձնագրավորում, սելավային վտանգի ինդեքսի մշակում և սելավային ռիսկերի մոդելավորում՝ աշխարհագրական տեղեկատվական համակարգ հենքի վրա  

	Սյունիքի, Տավուշի և Գեղարքունիքի մարզերում սելավատարերի մշակված անձնագրեր, ինդեքսներ և աշխարհագրական տեղեկատվական համակարգ հենքի վրա պատրաստված սելավային ռիսկերի մոդելների առկայություն

 
Սելավային ռիսկերի նվազեցում Սյունիքի, Տավուշի և Գեղարքունիքի մարզերում առնվազն 15%-ով 
 
	2025 թվականի մարտի
3-րդ տասնօրյակ
	ՆԳՆ, ՏԿԵՆ և ՄԱԶԾ համագործակցությամբ աշխարհատեղեկատվական համակարգ (GIS) հենքի վրա Սյունիքի, Տավուշի և Գեղարքունիքի մարզերի համար մշակվել է աղետների ռիսկի ինդեքսավորման համակարգ՝ որպես փորձնական մոդել։ Այն իր մեջ ներառում է երկրաշարժի, սողանքի, սելավի և քարաթափման վտանգների ռիսկի ինդեքսը։ 
Համակարգը հնարավորություն է ընձեռում աջակցել համայնքի զարգացմանն ուղղված գործընթացների իրականացմանը՝ ելնելով առկա ռիսկի ազդեցությունից, ինչպես նաև կատարել վտանգների, խոցելիության, կարողությունների, համայնքի սոցիալ տնտեսական կյանքի վրա աղետների հնարավոր ազդեցության գնահատում՝ համադրելով առկա բազմաշերտ տեղեկատվությունը։   

Սյունիքի, Տավուշի և Գեղարքունիքի մարզերում սելավատարերի քարտեզագրման գործընթացն իրականացվել է՝ ելելով առկա տվյալների հասանելիությունից։
Առկա տեղեկատվությունը զետեղվել է GIS հարթակում և ներառվել ռիսկերի ինդեքսավորման գործընթացում։
2023թ․ձևավորվել է ռիսկերի ինդեքսավորման հարթակը և հանձնվել ՇՄՆ  «հիդրոօդերեվութաբանության և   մոնիթորինգի  կենտրոն» ՊՈԱԿ-ին հետագա օգտագործման համար։ Սյունիքի, Տավուշի և Գեղարքունիքի մարզերի համար նույն սկզբունքով ներառվել են նաև երկրաշարժի և սողանքների ռիսկի ինդեքսավորման գործընթացները։   
    

	
	Միջոցառում 2.3.2.  
Սելավային ռիսկի մոդելավորման՝ ներառյալ ջրամբարի պատվարի փլուզման դեպքում, ուսումնական մոդուլի տեղայնացում համաշխարհային լավագույն փորձի հիման վրա 
	Սելավային ռիսկի մոդելավորման՝ ներառյալ ջրամբարի պատվարի փլուզման դեպքում, առկա ուսումնական մոդուլ՝ ինտեգրված մասնագիտական կարողության զարգացման
գործընթացներում 

	2026 թվականի մարտի
3-րդ տասնօրյակ
	
 ՄԱԶԾ-ի հետ համագործակցությամբ մշակվել է Ջրամբարների պատվարի ռիսկի գնահատման ուսումնական ծրագիր (հիմքում ընկած է Ճապոնիայի լավագույն փորձը), որը տրամադրվել է ՆԳՆ կրթահամալիրին հետագա մոտարկման և հաստատման համար։ Աշխատանքները գտնվում են ավարտական փուլում։


	
	Միջոցառում 2.4.2. Ագարակ և Մեղրի քաղաքային բնակավայրերի սեյսմիկ ռիսկի (և այլ ռիսկերի) գնահատում (մասնավորապես հնարավոր երկրաշարժի ծագման և տարածման, սցենարային և կասկադային հետևանքների գնահատում) և արդյունքներով պայմանավորված համապատասխան միջոցառումների պլանավորում
	Ագարակ և Մեղրի քաղաքային բնակավայրերի սեյսմիկ ռիսկի գնահատված մոդելների առկայություն

Ագարակ և Մեղրի քաղաքային բնակավայրերի սեյսմիկ ռիսկի նվազեցում առնվազն 30%-ով
	2026 թվականի մարտի
 1-ին տասնօրյակ
	ՆԳՆ-ն համագործակցելով ՄԱԶԾ-ի, ԳԱԱ երկրաբանական գիտությունների ինստիտուտի և «Գեոռիսկ» գիտահետազոտական ընկերություն ՓԲԸ-ի հետ իրականացրել է Մեղրի և Ագարակ քաղաքային բնակավայրերի սեյսմիկ ռիսկի մոդելավորում (մանրամասն ներկայացնելով վատթարագույն սցենարները երկրաշարժի դեպքում)՝ Ճապոնիայի կառավարության կողմից ֆինանսավորվող «Աջակցություն Հայաստանում կլիմայական ռիսկերի դիմակայունությանն ուղղված ազգային ներդրումներին» ծրագրի շրջանակներում։ Մոդելավորումը հնարավորություն է տալիս բացահայտել բնակավայրի առավել խոցելի տարածքները, շենքերն ու շինությունները, ինչպես նաև հնարավոր կորուստները բնակչության շրջանում՝ գիշերային և ցերեկային ժամերի համար։ Այն փաստացի իր մեջ ներառում է սեյսմիկ միկրոշրջայնացման գործընթացը՝ 200-200մ շառավղով և հնարավորություն է տալիս համայնքի ղեկավարությանն իրականացնել արդյունավետ քաղաքաշինական գործընթացներ և ապահովել զարգացում՝ աղետների ռիսկի գիտակցմամբ, ինչպես նաև լրամշակել ԱՌԿ պլանները։
Նախատեսվում է սեյսմիկ ռիսկի (և այլ ռիսկերի) գնահատում և մոդելավորում իրականացնել նաև Երևան և Վանաձոր քաղաքների համար։ Այս ուղղությամբ մշակվել է հնարավոր երկրաշարժի ծագման և տարածման, սցենարային և կասկադային հետևանքների գնահատում և արդյունքներով պայմանավորված համապատասխան միջոցառումների պլանավարմանն ուղղված ծրագրային նախագիծ, որն իր մեջ ներառում է նաև համապատասխան ֆինանսական միջոցների հաշվարկը։ Ներկայումս աշխատանքներ են տարվում ֆինանսական միջոցներ ներգրավելու ուղղությամբ։


	
	Միջոցառում 2.5.1.
 «Աղետներից առաջացած կորուստների և վնասների տվյալների շտեմարան» (ՄԱԿ-ի Աղետների ռիսկի նվազեցման գրասենյակի կողմից մշակված գործիքակազմ (DesInventar)) գործիքակազմի տեղայնացում և ներդնում
	Աղետներից առաջացած կորուստների և վնասների տվյալների կառավարման տեղայնացված և գործուն շտեմարանի առկայություն
	2025 թվականի նոյեմբերի
3-րդ տասնօրյակ

	ՆԳՆ կողմից նախաձեռնվել են քննարկումներ ՄԱԿ-ի Աղետների ռիսկի նվազեցման գրասենյակի հետ, որոնց արդյունքում պարզ է դարձել, որ DesInventar գործիքակազմին փոխարինելու է գրասենյակի կողմից մշակման վերջնական փուլում գտնվող «Վտանգների և աղետների հետևանքով առաջացած կորուստների և վնասների համակարգային գրանցման և վերլուծության համար ազգային համակարգ» գործիքակազմը (DELTA Resilience):
ՄԱԿ-ի Աղետների ռիսկի նվազեցման գրասենյակի կողմից նոր գործիքակազմի մշակման աշխատանքներն ավարտելուց հետո կմեկնարկեն դրա տեղայնացման, ներդրման և համապատասխան մասնագետների վերապատրաստման միջոցառումները։

	
	Միջոցառում 2.5.2․
Աշխարհագրական տեղեկատվական համակարգի հենքի վրա ուրվագծային քարտեզների նախապատրաստում և մուտքագրում
	Շտեմարանում մուտքագրված և պարբերաբար թարմացվող քարտեզներ՝ ազգայինից համայնքային մակարդակների համար Հայաստանի աղետների կորստի և վնասի վերաբերյալ տվյալների առկայություն ՄԱԿ- ի ԱՌՆ գրասենյակի կողմից մշակված միջազգային գործիքակազմում (DesInventar)

	2025 թվականի նոյեմբերի
3-րդ տասնօրյակ
	Desinventar Sendai համակարգին ծանոթացման դասընթացի շրջանակներում ներկայացվել է գործիքակազմի տեղակայման և ներդրման ընթացքը, տրամադրվել օգտատիրոջ հասանելիություն՝ արտակարգ իրավիճակների վերաբերյալ տեղեկատվության մուտքագրումն ապահովելու նպատակով, ինչպես նաև համակարգի գործարկման համար փոխանցվել են ուրվագծային քարտեզներ՝ ՀՀ պետական սահման, մարզային և համայնքային բաժանումներ։

	
	Միջոցառում 2.5․3․
Ազգային գեոպորտալի թարմացում աղետներին վերաբերող տարածական տվյալների ներմուծմամբ (տարածական տեղեկատվությունը կարող է լինել ինչպես վեկտորային, այնպես էլ ռաստերային)
	Միջոցառման կատարումը կնպաստի պետական կառավարման համակարգի մարմինների միջև տեղեկատվության փոխանակման արդյունավետության և բնակչության իրազեկվածության մակարդակի բարձրացմանը՝ աջակցելով տարածական տվյալներ տրամադրողների, հետազոտողների, որոշումներ կայացնողների և քաղաքացիների միջև արդյունավետ հաղորդակցմանն ու կառավարման իրականացմանը;
	2026 թվականի դեկտեմբերի
3-րդ տասնօրյակ

	Տարածական տվյալների ինտեգրումն ազգային գեոպորտալին հաշվետու ժամանակահատվածում իրականացվել է MapArmenia.am հարթակում ստեղծված «ՆԳՆ» անվանմամբ վարվող և թարմացվող թղթապանակում «Սողանքներ (2624)», «Ձնահյուս», «Ցրտահարություն», «Կարկտահարություն», ՀՀ տարածքը սպասարկող հրշեջ-փրկարարական ջոկատների (63) տեղակայման ու սպասարկման վայրերի, ՀՀ տարածքում առկա քարաթափման տեղամասերի (210), ՀՀ տարածքում առկա հրշեջ-հիդրանտների (1850) տեղակայման վայրերի և ՀՀ ՆԳՆ ենթակա պետական մարմինների, կառուցվածքային ստորաբաժանումների, կազմակերպությունների ու գրասենյակի (248) և արտադրական վտանգավոր օբյեկտների՝ գազա և բենզա լցակայանների (255) վերաբերյալ աշխարհատեղեկատվական համակարգերին համապատասխան ձևաչափի տեղեկատվության համալրմամբ։ ս
Իրականացվել է հավանական սեյսմիկ վտանգի գոտիավորման և Մարմարիկ բնակավայրի միկրոշրջայնացման շերտերի ներմուծում։


	3.
	Միջոցառում 3.1.1.
«Հեռակառավարվող սարքերի շահագործում որոնողափրկարարական աշխատանքներում» մասնագիտության (կրթական ծրագրի) ներդնում և
ուսուցման իրականացում

	Ներդրված կրթական ծրագիր տարեկան 30 շրջանավարտ
	2023-2024 ուս.
տարի (շարունակական)
	Ծրագիրը ներդրված է միջին մասնագիտական կրթության մակարդակում։ Ուսանողների ընդհանուր թիվը 83 է, որից՝ 29-ը՝ 1-ին, 28-ը՝ 2-րդ և 26-ը՝ ավարտական կուրսերում։

	
	Միջոցառում 3.1.2. 
«Պաշտպանական կառույցների շահագործում» մասնագիտության (կրթական ծրագրի) ներդնում և ուսուցման իրականացում
	Ներդրված կրթական ծրագիր
	2024-2025
ուս.տարի (շարունակական)

	Ծրագիրը գործում է միջին մասնագիտական կրթության մակարդակում։ Ուսանողների ընդհանուր թիվը 30 է, որից՝ 15-ը՝ 1-ին, 6-ը՝ 2-րդ և 9-ը՝ ավարտական կուրսերում։

	
	Միջոցառում 3.1.3. 
Հետազոտական- փորձարարական
աշխատանքների իրականացում՝ որոնողափրկարարական աշխատանքներում հեռակառավարվող
սարքերի կիրառման ոլորտում

	Տարեկան առնվազն մեկ հետազոտական- փորձարարական իրականացված աշխատանք
	2023-2026
թվականներ (շարունակական)

	Միջոցառման կատարման ուղղությամբ իրականացվել են հետևյալ հետազոտական-փորձարարական աշխատանքները․
· Սևանա լճի ափամերձ գոտիներում անվտանգության վերաբերյալ իրազեկում՝ ԱԹՍ-ներով,
· Տավուշի մարզի անտառաշատ գոտիներում հակահրդեհային կանոնների պահպանման նպատակով իրազեկում՝ ԱԹՍ-ներով:
Միաժամանակ, միջոցառման կատարման ուղղությամբ ՆԳՆ կրթահամալիրի ԱԹՍ լաբորատարիայում մշակման ավարտական փուլում է թևավոր «պլաններ» ԱԹՍ մոդելը, որի փորձարարական աշխատանքներին լաբորատարիայի աշխատակիցների հետ մեկտեղ մասնակցել են նաև ավիացիայի մասնագետներ, այնպես էլ ուսանողներ և դասախոսներ։


	
	Միջոցառում 3.1.4. 
Հեռակառավարվող սարքերի օպերատորների վերապատրաստման դասընթացների իրականացում
	Տարեկան 60 վերապատրաստված օպերատոր
	2023-2026
թվականներ (շարունակական)
	2025թ. դրությամբ վերապատրաստվել է 30 օպերատոր։ 

	
	Միջոցառում 3.2.1․ 
Արտակարգ իրավիճակներում փրկարար կամավորական գործունեության կազմակերպման վերաբերյալ օրենսդրական շրջանակի մշակում և հաստատում 
	Փրկարար կամավորական գործունեության իրականացումը կանոնակարգող օրենսդրական շրջանակի առկայություն 
	2026 թվականի մարտի 3-րդ տասնօրյակ 
	
Արտակարգ իրավիճակներում փրկարար կամավորական գործունեության կազմակերպման վերաբերյալ օրենսդրական շրջանակը մշակման փուլում է


	
	Միջոցառում 3.2.2. 
Արտակարգ իրավիճակներում փրկարար կամավորական համայնքային ջոկատների ստեղծում
	Երևան քաղաքում և յուրաքանչյուր մարզում առնվազն մեկ փրկարար- կամավորական ջոկատի առկայություն
	2026 թվականի մարտի 3-րդ տասնօրյակ 
	ՀՀ տարածքում արդեն իսկ գործում է կամավորական հրշեջ-փրկարարական 11 հենակետ։ Դրանցից 2-ը ձևավորվել են 2025 թվականի ընթացքում Մեղրաձոր, Արագածավան), իսկ նոր հենակետերի ստեղծման ուղղությամբ աշխատանքները շարունակվելու են 2026 թվականի ընթացքում։ Կամավորական հրշեջ-փրկարարական հենակետերին նվիրաբերվել են հրշեջ-փրկարարական ավտոմեքենաներ, ինչպես նաև փրկարարական անհրաժեշտ այլ գործիք-սարքավորումներ։ 
Ստեղծված կամավորական հրշեջ-փրկարարական հենակետերն են՝
1.	Գառնու (Կոտայքի մարզի Գառնի համայնք): 
2.	Մարտիրոսի (Վայոց ձորի մարզի Վայք համայնք): 
3.	Խաչիկի (Վայոց ձորի մարզի Արենի համայնք): 
4.	Շիկահողի (Սյունիքի մարզի Կապան համայնք): 
5.	Մեծ Պարնու (Լոռու մարզի Սպիտակ համայնք): 
6. Տեղի (Սյունիքի մարզի Տեղ համայնք): 
7.	Երվանդաշատի (Արմավիրի մարզի Բաղրամյան համայնք): 
8.	Արտանիշի (Գեղարքունիքի մարզի Ճամբարակ համայնք): 
9.	Պտղավանի (Տավուշի մարզի Նոյեմբերյան համայնք): 
10․ Արագածավանի (Արագածոտնի մարզի Թալին համայնք),
11․ Մեղրաձորի (Կոտայքի մարզի Ծաղկաձոր համայնք)։ 
Հարկ է նշել, որ կամավորական հրշեջ-փրկարարական ջոկատների կողմից հիմնականում սպասարկվել են տարաբնույթ կենցաղային (փակ դռներ, հիվանդի կամ կենդանու տեղափոխում) և հրդեհի վերաբերյալ կանչեր ու արտակարգ դեպքեր։
Ավստրիական զարգացման գործակալության և Ավստրիական կարմիր խաչի ընկերության ֆինանսավորմամբ և Հայկական կարմիր խաչի ընկերության հետ համագործակցությամբ իրականացվում է «Հայաստանի Հանրապետությունում առաջին արձագանքման կամավորական ծառայության ինստիտուցիոնալիզացում» VOLFIRE ծրագիրը։ Ծրագրի շրջանակներում նախատեսվում է զարգացնել գործող կամավորական հրշեջ-փրկարարական հենակետերի կարողությունները, մասնավորապես՝ զարգացնել կամավոր հրշեջ փրկարարների մասնագիտական հմտությունները, բարելավել նյութատեխնիկական միջոցները (փրկարարական գործիքներ, հանդերձանք, շենքային պայմաններ և այլն)։ 
Վերապատրաստվել է 86 կամավոր և վերջիններիս շնորհվել է «Փրկարար» որակավորման դաս։ Աշխատանքները կրում են շարունակական բնույթ։


	
	Միջոցառում 3.3.1. 
Առողջապահության նախարարության Հիվանդությունների վերահսկման և կանխարգելման ազգային կենտրոնում ստեղծված Հանրային առողջապահական արտակարգ գործառնական կենտրոնի կարողությունների զարգացում 
	Հանրային առողջապահական արտակարգ գործառնական կենտրոնի համապատասխանեցում միջազգային չափորոշիչներին առնվազն 60%-ով
	2025 թվականի օգոստոսի 3-րդ տասնօրյակ
	Հանրային առողջապահական արտակարգ գործառնական կենտրոնի (ՀԱԱԳԿ) կարողությունների զարգացման նպատակով իրականացվել են ՀԱԱԳԿ-ի գործառնական և հաղորդակցման պլանների լրամշակման աշխատանքներ:
Հաստատվել են ՀԱԱԳԿ-ի մշտական անձնակազմի հաստիքները, որոնք համալրվել են համապատասխան մասնագետներով։ Անձնակազմի պատրաստությունն ընթանում է համաձայն՝ 2025 թվականի հաստատված պլանի:
Արտակարգ իրավիճակներին պատրաստվածության բարձրացման նպատակով ՀԱԱԳԿ-ի 3 աշխատակիցներ մասնակցել են 3 միջազգային ուսումնական դասընթացների:
Հանրային առողջության հնարավոր վտանգների գնահատման հիման վրա մշակվել է «Հանրային առողջապահության անվտանգության ազգային գործողությունների ծրագիրը հաստատելու մասին» ՀՀ կառավարության որոշման նախագիծը, որը հաստատվել է: 
Իրականացվել է ՀԱԱԳԿ-ի շենքի տարածքի երկրաբանական հետազոտություն և արդյունքները Անվտանգության խորհրդի միջոցով ներկայացվել են նաև ԱՄՆ-ի ՊՎՆԳ գործակալության ներկայացուցիչներին: Ներկայումս շենքի նախագծման և կառուցման հետ կապված աշխատանքները ամերիկյան կողմից անորոշ ժամանակով սառեցվել են: 

	4.
	Միջոցառում 4.1.1. 
Շահագրգիռ պետական կառավարման և տեղական ինքնակառավարման համակարգի մարմինների և զանգվածային լրատվական միջոցների մասնակցությամբ հանդիպումների և թիրախային իրազեկման արշավների իրականացում
	Հանրային իրազեկման մակարդակի բարձրացում առնվազն 30% -ով (հենակետային արժեքի նկատմամբ, որը ենթակա է հաշվարկի 2023 թ.-ին)
	2023-2026 թվականներ (շարունակական)

	Հաշվետու ժամանակահատվածում ՆԳՆ-ում պատրաստվել և հրապարակվել են աղետների ռիսկին վերաբերող արտակարգ դեպք-պատահարների, անվտանգային վարքականոնների, պաշտոնական այցերի, հանդիպումների ու նորությունների վերաբերյալ տարաբնույթ իրազեկման նյութեր։
ՆԳՆ պաշտոնական կայքով աղետների ռիսկի կառավարման ոլորտի վերաբերյալ հրապարակվել է ավելի քան 30 տեղեկատվական նյութ։
Տարերային և տեխնածին աղետների վարքականոնների մասին հանրությունն իրազեկվել է ՆԳՆ սոցիալական հարթակներով և լրատվամիջոցների հետ ակտիվ աշխատանքով։
https://mia.gov.am/2025/05/26/fire-4/
https://mia.gov.am/2025/11/26/fire-5/
https://mia.gov.am/2025/07/29/hishecum-2/
https://mia.gov.am/2025/12/07/earthquake-3/
ՆԳՆ աշխատակիցների մասնակցությամբ մարտի 12-ին, մայիսի 30-ին և դեկտեմբերի 5-ին  Տավուշի (60 մասնակից), Արագածոտնի (մոտ 70 մասնակից) և Կոտայքի (մոտ 80 մասնակից) մարզերում իրականացվել են աշխատաժողովներ՝  հանրային իրազեկման, դիմակայունության բարձրացման և կարողությունների զարգացման շրջանակում, որոնց մասնակցել են ՆԳՆ, ՏԻՄ ներկայացուցիչներ, ոլորտի մասնագետներ, շահագրգիռ այլ անձինք։
https://mia.gov.am/2025/03/13/tavush/
https://mia.gov.am/2025/06/03/aragatsot/
https://mia.gov.am/2025/12/06/kotayk/
Սեպտեմբերի 4-ին՝ Փրկարարի մասնագիտական օրվա շրջանակում, հանրապետության տարածքում անցկացվել են մի շարք իրազեկման միջոցառումներ․ քաղաքացիներին ներկայացվել է տեղեկատվություն՝ աղետների սպառնալիքների, առաջացման պատճառների, արտակարգ իրավիճակներին արագ և արդյունավետ արձագանքելու մեխանիզմների վերաբերյալ։
https://mia.gov.am/2025/09/04/4-4/ 
ՆԳՆ-ն ՄԱԿ-ի Փախստականների գործակալության (UNHCR) հետ համագործակցությամբ՝ հոկտեմբերի 25-ից 26-ը Ծաղկաձորում անցկացվել է «Ճգնաժամային հաղորդակցություն և ճգնաժամային լրատվություն» թեմայով վերապատրաստման դասընթաց, որին մասնակցել են զանգվածային լրատվամիջոցների 25 ներկայացուցիչ։ Վերապատրաստման դասընթացի ավարտին մասնակիցներին տրվել են հավաստագրեր։
Երևան քաղաքի Էրեբունի, Դավթաշեն, Աջափնյակ և Նոր Նորք  վարչական շրջանների ղեկավար աշխատակիցների համար «Սեյսմապաշտպանության» թեմայով իրականացվել է սեմինար-քննարկումներ: Մասնակցել են 194 աշխատակից: 
Վայոց Ձորի, Կոտայքի, Արարատի, Արագածոտնի, Շիրակի և Սյունիքի մարզերի` Արենիի, Հրազդանի, Վեդիի, Ծաղկահովիտի, Մարալիկի, Ախուրյանի, Ամասիայի, Աշոցքի, Տաթևի, Քաջարանի, Մեղրիի և Սիսիանի  համայնքապետարանների ղեկավար աշխատակազմների աշխատակիցների համար իրականացվել են «Սեյսմապաշտպանություն թեմայով սեմինար-քննարկումներ: Ընդհանուր առմամբ մասնակցել են 227 աշխատակից:
Հաշվետու ժամանակահատվածում պատրաստվել և տարածվել է «Երբ արտակարգ իրավիճակ է» գործնական ուղեցույցի մոտ 20000 օրինակ։ Մշակվել և տպագրվել է Հայաստանին սպառնացող աղետների վարքականոնների վերաբերյալ գրքույկ՝ 10000 օրինակ, որից Երևան քաղաքում և մարզերում տարածվել է մոտ 9000 օրինակ։ Վերատպագրվել է տարաբնույթ աղետներին վերաբերող մոտ 4500 թեմատիկ բուկլետ։
Փրկարար ծառայության ենթակա ստորաբաժանումների կողմից հրդեհային անվտանգության կանոնների պահպանման վերաբերյալ տարածվել և փակցվել է 13811 պաստառ և 5424 թռուցիկ: 
Տարաբնույթ միջոցառումների շրջանակներում բնակչությանը բաժանվել է մոտ 13000 թեմատիկ բուկլետ՝ Օդային տագնապ ազդանշան, Ազդարարում, Քաղաքացիական համաշխարհային օր, Երկրաշարժ, Սողանք, Քարաթափում, Ջրհեղեղ, Անտառային հրդեհ, Փրկություն առանց խոչընդոտների, Փրկության ուղեցույց, Տագնապային պայուսակ, «Լրագրողների և այլ մեդիամասնագետների անվտանգության ապահովումը» թեմաներով։
Քաղաքացիական պաշտպանության միջացառումների շրջանակներում Երևան քաղաքում բաժանվել է Օդային տագնապ ազդանշան, Ազդարարում, Քաղաքացիական համաշխարհային օր թեմաներով մոտ 10000 բուկլետ։
Հանրային իրազեկման նպատակով մշակվել և պատրաստվել են տարերային և տեխնածին աղետներին առնչվող թեմատիկ 10 պաստառ։ 
Պատրաստվել են տեսանյութեր հետևյալ խորագրերով՝
«Եթե տանը հրդեհ է բռնկվել. օգտակար խորհուրդներ քաղաքացիներին», «ՆԳՆ փրկարար ծառայությունը հորդորում է ուժեղ քամու դեպքում պահպանել անվտանգության կանոնները», «Օձերը մեր շրջապատում. ի՞նչ պետք է իմանալ», «Ճառագայթային վթարի դեպքում վարքականոններ», «Փրկարար ծառայության պատմությունը»։
Հունիսի 1-ի կապակցությամբ, երեխաների պաշտպանության միջազգային օրվա  շրջանակում պատրաստվել է «Փոքրիկ փրկարար» թռուցիկ, 5 թեմատիկ պաստառ՝ «Հիշե՛ք փրկության հեռախոսահամարը՝ 911» խորագրով։
Պատրաստվել է ջրային տարածքներում վարքականոնների վերաբերյալ 1 թռուցիկ և 3 պաստառ։ Փրկարարի օրվա կապակցությամբ պատրաստվել է 8 թեմատիկ թռուցիկ և 2 պաստառ, հատուկ կարիքներ ունեցող անձանց համար՝ «Փրկություն առանց խոչընդոտների» խորագրով բուկլետ, «Ի՞նչ պետք է ունենալ տագնապային պայուսակում» խորագրով թռուցիկ, «Փրկության ուղեցույց» ձևաթուղթ, «Պաշտպանվե՛ք երկրաշարժի ժամանակ» պաստառ, «Ի՞նչ անել տանը բռնկված հրդեհի դեպքում» և «Սառույցի վրա՝ առանց վտանգի» բուկլետներ, «Օդի ցածր ջերմաստիճանի դեպքում խորհուրդներ» և «Ուշադրություն, սառույց» թռուցիկներ։


	
	Միջոցառում 4.1.2. 
ԱՌԿ բնագավառին վերաբերող էլեկտրոնային գրադարանի ներդնում և զարգացում՝ ներառյալ ուսումնական նյութերի, տեսանյութերի և իրազեկման ուղեցույցների մշակումն ու հրապարակումը
	Հանրային իրազեկման մակարդակի բարձրացում առնվազն 30% -ով (հենակետային արժեքի նկատմամբ, որը ենթակա է հաշվարկի 2023 թ.-ին)
	2023-2026 թվականներ (շարունակական)

	Էլեկտրոնային գրադարանը ներդրված է, որը լրացվել է աղետների ռիսկի կառավարման բնագավառին վերաբերող տարաբնույթ ուսումնական նյութերով, տեսանյութերով և  արտակարգ իրավիճակի ժամանակ վարքագծի կանոններով։ 
Նյութերը նախատեսված են տարբեր տարիքային խմբերի համար։


	
	Միջոցառում 4.1.3. 
Ջրամբարների պատվարների փլուզումից կամ վթարից ազդակիր համայնքների բնակչության պաշտպանության նպատակով հանրային իրազեկման
մակարդակի բարձրացում

	Հանրային իրազեկման մակարդակի բարձրացում առնվազն 30% -ով (հենակետային արժեքի նկատմամբ, որը ենթակա է հաշվարկի 2023 թ.-ին)
	2023-2026 թվականներ (շարունակական)
	Մայիսի 30-ին ՆԳՆ-ն «Դիմակայունության բարձրացում՝ հանրային իրազեկման, պատրաստվածության և կարողությունների զարգացման միջոցով» խորագրով աշխատաժողով է անցկացրել Արագածոտնի մարզում, որի հիմնական թեման ջրամբարների պատվարների փլուզման վտանգն էր։ Մասնակցել են պատկան մարմինների, ինչպես նաև մարզային և համայնքային ղեկավար կազմի ներկայացուցիչներ։
2025 թվականի ընթացքում Արարատի մարզի Վեդիի, Արագածոտնի մարզի Ծաղկահովիտի,  Շիրակի մարզի Ամասիայի և Աշոցքի և Սյունիքի մարզի Սիսիանի համայնքապետարանների ղեկավար աշխատակազմի և աշխատակիցների համար իրականացվել են «Սեյսմապաշտպանություն թեմայով սեմինար-քննարկումներ: Անդրադարձ է կատարվել ջրամբարների գրունտային պատվարների կայունության խնդիրներին, երկրաշարժի հնարավոր ազդեցությանը պատվարների կայունության վրա, հանրային իրազեկմանը վերաբերվող հարցերին։ Ընդհանուր առմամբ մասնակցել է 103 աշխատակից:

	
	Միջոցառում 4.1.4. 
Բարձրագույն և հանրակրթական ուսումնական հաստատությունների, այդ թվում՝ նախադպրոցական կրթական ծրագրերում ԱՌԿ կրթական բաղադրիչի ներառում
	Ներդրված կրթական ծրագրեր
	2024-2026
թվականներ
	· Հանրակրթություն: ԱՌԿ դրույթները ներառվել են հանրակրթության պետական նոր չափորոշիչներում և «Անվտանգ կենսագործունեություն» առարկայի ուսումնական ծրագրերում։
· Նախադպրոցական կրթություն: ԱՌԿ տարրերը ներառվում են նախադպրոցական կրթության նոր չափորոշիչներում (ընթացքը՝ շարունակական)։
· Բարձրագույն կրթություն: Իրականացվել է բովանդակային ինտեգրում։ Ի տարբերություն ավանդական տեսական դասընթացների՝ որդեգրվել է ԱՌԿ տարրերը որպես մասնագիտական առանցքային մոդուլներ ներդնելու մոտեցումը։
2025 թվականի հաշվետու ժամանակահատվածի դրությամբ ԱՌԿ բաղադրիչի ներդրումն ապահովվել է հանրապետության առաջատար բուհերում՝ ըստ մասնագիտական ուղղվածության: Մասնավորապես՝ ՆԳՆ կրթահամալիրում ներդրվել է 103201․01․6 «Անվտանգությունն արտակարգ իրավիճակներում» նոր կրթական ծրագիրը, Հայաստանի ազգային պոլիտեխնիկական համալսարանի (ՀԱՊՀ) շինարարական և էներգետիկ ֆակուլտետներում ներդրվել է «Կայուն ենթակառուցվածքներ և ռիսկերի գնահատում» մոդուլը, Ճարտարապետության և շինարարության Հայաստանի ազգային համալսարանում (ՃՇՀԱՀ) շեշտադրվել է քաղաքային միջավայրի դիմակայունությունը, Հայաստանի պետական տնտեսագիտական համալսարանում (ՀՊՏՀ)՝ աղետների տնտեսական ռիսկերի կառավարումը, իսկ Երևանի պետական համալսարանում (ԵՊՀ) և Հայաստանի ազգային ագրարային համալսարանում (ՀԱԱՀ) ինտեգրվել են համապատասխանաբար ռիսկերի քարտեզագրմանն ու ագրոպարենային համակարգի դիմակայունությանն առնչվող մասնագիտական դասընթացներ:


	
	Միջոցառում 4.1.5. 
Արտակարգ իրավիճակներում առաջնորդվելու համար հանրամատչելի գործողությունների հաջորդականություն նախատեսող կողմնորոշիչ տեղեկությունների տեղադրման օրենսդրական պահանջի սահմանում
	Հանրային վայրերում՝ այդ թվում պետական և մասնավոր կազմակերպությունների շենքերում և շինություններում կողմնորոշիչ ցուցանակների նախատեսման պարտադրի պահանջի առկայություն 
	2024 թվականի
դեկտեմբերի 2- րդ տասնօրյակ
	
«Աղետների ռիսկի կառավարման և բնակչության պաշտպանության մասին» ՀՀ օրենքում արտակարգ իրավիճակներում առաջնորդվելու համար հանրամատչելի գործողությունների հաջորդականություն նախատեսող կողմնորոշիչ տեղեկությունների տեղադրման օրենսդրական պահանջը սահմանված է։
Ներկայումս աշխատանքներ են տարվում «Արտակարգ իրավիճակներում առաջնորդվելու համար հանրային վայրերում, պետական և մասնավոր կազմակերպությունների շենքերում և շինություններում տեղադրվող կողմնորոշիչ ցուցանակների բովանդակությունը հաստատելու մասին» ՀՀ ներքին գործերի նախարարի հրամանի մշակման ուղղությամբ։

	
	Միջոցառում 4.2.1. 
Արտակարգ իրավիճակներում ճգնաժամային հաղորդակցման հաղորդակարգերի և կարողությունների զարգացում
	Արտակարգ իրավիճակներում ճգնաժամային հաղորդակցման հաղորդակարգի առկայություն
 
Արտակարգ իրավիճակներում ճգնաժամային հաղորդակցման համակարգում ներառված բոլոր աշխատակիցների վերապատրաստում
	2026 թվականի հունվարի
3-րդ տասնօրյակ
	[bookmark: _Hlk169606814][bookmark: _Hlk169606839]Ճապոնիայի միջազգային համագործակցության  գործակալության (JICA) ծրագրի շրջանակներում մշակված Ճգնաժամային հաղորդակցում ԳՍԸ-ով նախատեսված աշխատանքների իրականացում, ճգնաժամային հաղորդակարգերի իրականացում՝ ներքին և արտաքին մակարդակներում։
Աշխատանքներ են տարվել Շվեդիայի արտակարգ իրավիճակների գործակալության ծրագրի շրջանակներում MSB-MIA երկկողմ համագործակցությանն ուղղված ծրագրի շրջանակներում ճգնաժամային հաղորդակցման և հանրային իրազեկման գործընթացների բարելավման, ինչպես նաև ՄԱԿ-ի Փախստականների hարցերով գործակալության (UNHCR), Վորլդ Վիժն-ի (World Vision), Հեքս-ի (HEKS/EPER), Հայաստանում աղետների ռիսկի նվազեցման հարթակի (ARNAP) և Սոցիալական աշխատողների ասոցիացիայի (AASW) հետ համատեղ իրականացված «Հայաստան, Աղետների պատրաստվածության» ծրագրի շրջանակներում ԵՄ աջակցությամբ մշակված Երբ արտակարգ իրավիճակ է ուղեցույցի վերամշակման և տպագրման, ինչպես նաև Հայաստանին սպառնացող աղետների վերաբերյալ վարքականոնների ուղեցույցի պատրաստման և հրատարակման շուրջ։
Վորլդ Վիժն-ի (World Vision) ընկերության հետ համատեղ մշակվում է ՓԾ գործունեության շրջանակում իրազեկման 2 կարճ տեսաֆիլմ։ Հեքս (HEKS/EPER) ընկերության միջոցներով, ՆԳՆ փրկարար ծառայության հետ համագործակցության շնորհիվ պիլոտային հարցումներ են իրականացվել ՀՀ 6 մարզերում՝ արտակարգ իրավիճակի դեպքում հանրային ընկալումների և իրազեկվածության  վերաբերյալ։


	
	Միջոցառում 4.3.1.
«Սենդայի ծրագրի իրականացման հաշվետվողականության մեխանիզմները և կարգը հաստատելու մասին» ՀՀ կառավարության որոշման նախագծի ընդունում
	Սենդայի ծրագրի հաշվետվողականության ապահովման գործընթացը կարգավորող իրավական ակտի առկայություն 
	2023-2026
թվականներ (շարունակական)
	«Սենդայի ծրագրի իրականացման հաշվետվողականության մեխանիզմները և կարգը հաստատելու մասին» ՀՀ կառավարության որոշման նախագիծը գտնվում է մշակման փուլում։ ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 29)  գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։

	5.
	Միջոցառում 5.2.1. 
«Աղետներից ապահովագրման համակարգի ներդրման հայեցակարգը հաստատելու մասին» ՀՀ կառավարության որոշման
նախագծի ընդունում

	Աղետներից ապահովագրման համակարգի ներդրման հայեցակարգային մոտեցումների հաստատում
իրավական ակտով
	2025 թվականի մարտի 2-րդ տասնօրյակ 
	Լրամշակման փուլում է գտնվում «Աղետներից ապահովագրման համակարգի ներդրման հայեցակարգը հաստատելու մասին» ՀՀ կառավարության որոշման նախագիծը։ ՀՀ վարչապետի N 705-Ա որոշմամբ հաստատված «Աղետների ռիսկի կառավարման և բնակչության պաշտպանության մասին» օրենքի կիրարկումն ապահովող միջոցառումների ցանկով (կետ 25) գործողության կատարման վերջնաժամկետ է սահմանվել 2026 թվականի դեկտեմբերի 2-րդ տասնօրյակը։

